
ᐅᖃᐅᓯᕆᔭᐅᓚᐅᔪᑦ 

ᑰᑦᔪᐊᕌᐱᒻᒥ 
ᐁᕆᓕ 30-ᒥᑦ ᒣ 1-ᒧᑦ, 2013 

 

 

"ᓄᓇᕕᒻᒥ ᐊᓯᑦᔨᒍᑎᐅᒋᐊᓕᓐᓂᒃ ᐱᓇᓱᐊᕈᒪᔪᒻᒪᕆᐅᕗᖓ  ᐱᐅᓯᕙᓪᓕᖁᑦᓱᒍ ᓱᓇᑐᐃᓐᓇᓕᒫᑦᓯᐊᑎᒍᑦ. ᑕᕐᕋᒥ ᐊᓯᑦᔨᓂᐅᔪᓂᒃ 

ᑕᑯᒍᒪᒐᒪ ᐅᐱᒍᓱᓪᓗᖓ ᕿᑐᕐᖓᑲᓂᒃ ᑕᒫᓂ ᐱᕈᕐᓭᕈᒪᒐᒪ. ᐅᓇᑕᒐ ᐊᐱᕆᐅᒐ: ᐊᓯᑦᔨᓂᕐᑕᖃᓛᕐᖄ ? ᑕᒡᒐᖔᑦ ᑲᑎᒪᓂᕐᒥᑦ 

ᐊᓂᓚᖓᕕᑕ ᖃᒻᒥᑯᑦ ᐊᓯᑦᔨᓂᕐᑕᖃᕈᓐᓀᑎᓪᓗᒍ ? ᐅᕝᕙᓘ ᓄᓇᕕᒻᒥ ᓇᔪᒐᑦᓯᐊᖑᓂᕐᓴᕈᕐᑎᓯᓚᖓᕕᑕ?"  
 

ᑭᓇᐅᓂᕗᑦ 
Gwl3dyK5 rNsiK9l • ietA5 ßmZhx3i6 

ᐅᖃᐅᓯᕗᑦ ᐱᐅᓕᒪᔭᐅᑦᓯᐊᕆᐊᖃᕐᐳᖅ. ᓄᓇᕕᒻᒥᐅᑦ 

ᐊᑐᐊᕐᓯᔪᑦᓴᐅᕗᑦ ᐃᓪᓕᕆᔭᕘᒃᑯᓂᒃ ᐊᕙᑕᒃᑯᑦ 

ᑐᓴᕐᑎᓯᒍᑎᓕᐊᕕᓂᖏᓐᓂᒃ. ᑲᑎᕕᒃ ᐃᓕᓐᓂᐊᓂᓕᕆᓂᕐᓗ 

ᑮᓇᐅᔭᕐᑖᑎᑕᐅᑦᓯᐊᓗᓂ ᐃᓄᑦᑎᑐᑦ 

ᐃᓕᓐᓂᐊᕈᑎᑦᓴᓕᐅᕈᑎᑦᓴᓂᒃ. 

ᐊᓐᓄᕌᓕᐅᕐᓂᖅ ᐃᓗᕐᖁᓯᕆᒍᑦᑎᒍ ᓂᕕᐊᕐᓯᐊᑦ 

ᐃᓕᓐᓂᐊᑎᑕᐅᕕᖏᑦ ᐱᓇᓲᑎᑦᓴᖃᑦᓯᐊᕆᐊᖃᕐᐸᑦ ? 

ᑭᖕᖑᓂᕐᑕᖃᓗᐊᕐᑐᖅ ᐱᒋᔭᑦᑎᓂᑦ ᓄᓇᒥᓪᓗ ᐱᒋᒋᐊᓕᑦᑎᓂᑦ. 

ᐊᒥᓱᑦ ᑰᑦᔪᐊᕌᐱᒻᒥᐅᑦ ᑕᑯᓚᐅᕐᓯᒪᓂᐊᖕᖏᑐᑦ ᓄᓇᕈᑎᒥᓂᒃ 

ᐊᕕᑦᑐᓯᒪᓂᕐᒦᑐᑦ ᒪᕐᕈᒥ ᖃᓂᖕᖏᑑᒻᒪᑦ, ᐅᒥᐅᔭᐅᑉ ᓴᓂᐊᓂ. 

ᐊᑯᓂ ᐅᖄᒍᑎᐅᕙᓕᕐᑐᖅ ᑕᒪᓐᓇ ᐋᕐᕿᕈᑎᑦᓴᑖᓚᐅᕐᓯᒪᒐᓂ. 

ᓄᓇᐅᑉ ᖄᖓᓃᑦᑐᓄᑦ ᐱᒍᓐᓇᐅᑏᑦ ᓄᓇᓂ ᐊᕕᑦᑐᓯᒪᓂᕐᒦᑐᓂ 

ᓯᕿᓂᖓᓂ ᐃᑳᖓᔫᑉ 55: ᑖᒃᑯᐊ ᐱᔭᕐᓃᓕᐅᕈᑎᒋᖃᑦᑕᒥᔭᕗᑦ 

? ᐅᔭᕋᓐᓂᐊᑐᑦ ᐃᑯᒪᓕᐅᕈᑎᓕᐅᕐᑐᓗ ᐊᒥᓱᖕᖑᐸᓪᓕᐊᑎᓪᓗᒋᑦ 

ᓄᓀᕐᑕᐅᕙᓪᓕᐊᑐᐃᓐᓇᑐᒍᑦ. 

ᐃᑯᒪᓕᐅᕈᑎᓕᐅᕐᑎᓗᒋᑦ ᓯᒥᑦᑐᐃᓱᑎᒃ ᑰᓐᓂᒃ, 

ᐃᓱᒫᓗᖁᔭᐅᒪᐅᕐᓯᒪᖕᖏᑐᒍᑦ ᓱᒃᑯᓇᕐᑐᓂᒃ. ᐅᓪᓗᒥ 

ᖃᐅᔨᒪᓕᕐᑐᒍᑦ ᓂᕿᕗᑦ ᑯᓯᕐᓯᐊᓴᔭᕐᒧᑦ ᓱᕐᕋᑕᐅᓯᒪᓕᕐᑎᓗᒋᑦ. 

ᐊᖑᓇᓱᐊᕈᑏᑦ ᐅᕐᓱᐊᓗᓪᓗ ᐊᑭᑐᔪᒻᒪᕇᑦ. ᑮᓇᐅᔭᖃᕐᓗᓂ 

ᑭᓯᐊᓂᐅᓕᕐᑐᖅ ᓂᕆᒍᒪᒍᑦᑕ ᑕᕐᕋᒥᐅᖑᓗᑕᓗ. ᐊᓯᖏᓐᓂᒃ 

ᒪᙯᑦᑎᓂᒃ ᓴᐳᒻᒥᒍᑎᓂᒃ ᕿᒥᕐᕈᕆᐊᖃᕐᑐᒍᑦ. ᐊᓪᓓᑦ 

ᓄᓇᒦᒍᓐᓇᓲᑦ ᐃᓚᒥᓂᒃ ᐃᓚᖃᕐᓱᑎᒃ. 

ᖃᐅᔨᒪᓕᕐᓱᒋᑦ ᐊᒥᓱᑦ ᐊᐅᓚᑕᐅᖃᑦᑕᓂᐊᕐᑐᑦ ᓄᓇᕕᒻᒥ 

ᐅᔭᕋᓐᓂᐊᑎᓄᑦ ᐊᑐᐃᓐᓇᐅᕕᑕ ᐊᕙᑎᐅᑉ 

ᓱᕐᕋᑕᐅᓂᕆᓂᐊᕐᑕᖓᓄᑦ ? 

ᓄᓇᓕᕗᑦ 

ᐅᖄᒍᑎᖃᕆᐊᖃᕆᕗᑦ ᑲᒃᑲᓛᓂᒃ ᐊᓂᕐᕋᕆᖕᖏᑕᒥᓃᖃᑦᑕᑐᓂᒃ 

ᖃᓪᓗᓈᑦ ᓄᓇᖓᓂ ᓄᓇᓕᒻᒥᓄᑦ ᐅᑎᕐᑎᑕᐅᖁᓗᒋᑦ. 

ᐅᓪᓗᒥᐅᓕᕐᑐᖅ, ᐅᕕᒃᑫᑦ ᖃᕆᑕᐅᔭᓕᕆᑐᐃᓐᓇᑐᑦ ᐃᓄᑐᖃᕐᓄᑦ 

ᖃᐅᔨᒪᐅᓯᖏᓐᓂᒃ ᑐᓂᔭᐅᒍᓐᓀᑐᑦ. 

 

ᐅᕕᒃᑫᑦ ᓄᓇᓕᒻᒥᓂ ᐃᓪᓗᓂᒃ ᐊᓪᓚᖑᐊᕐᓯᒪᔪᓂᒃ 

ᑕᑯᖃᑦᑕᕆᐊᑐᖕᖏᑐᑦ, ᐊᑭᓐᓇᓂᒃ ᓯᖁᑦᑎᓯᒪᔪᓂᒃ 

ᐃᒐᓓᔭᕐᓯᒪᔪᓂᓪᓗ. ᖃᐅᔨᒍᒪᔪᖓ ᓱᒧᑦ ᑕᒪᒃᑯᐊ ᐱᓀᓗᑌᑦ 

ᑲᒪᒋᔭᐅᖕᖕᒪᖔᑕ ᑲᓇᑕᐅᑉ ᓯᕿᓂᖓᓂᒥᐅᓂ ᑲᒪᒋᔭᐅᒐᔭᕐᓱᑎᒃ. 

ᐃᓕᓐᓂᐊᓯᒪᒍᑦᑕ ᑭᓯᐊᓂ ᐊᓯᑦᔨᐸᓪᓕᐊᒍᓐᓇᖁᒍᑦ. ᐅᕕᒃᑲᓂᒃ 

ᐃᓕᓐᓂᐊᕇᑦᓯᐊᖁᔨᖃᑦᑕᕆᐊᖃᕐᑐᒍᑦ. ᐱᒍᓐᓇᓂᖏᓐᓂᒃ 

ᖃᐅᔨᓴᑦᓯᐊᓗᑕ. 

ᐅᕕᒃᑫᑦ ᐃᓕᓐᓂᐊᕈᒪᔪᑦ ᐳᕐᑐᓂᕐᓴᒋᐊᓪᓚᒥ ᑕᒫᓂ 

ᐱᒍᓐᓇᖏᑦᑐᑦ; ᖃᓪᓗᓈᑦ ᓄᓇᖓᓄᑦ ᐊᐅᓪᓚᕆᐊᖃᕋᓗᐊᕐᓱᑎᒃ 

ᑲᖏᕐᓱᔪᐊᓕᓲᑦ ᐊᕐᕌᒍᓕᒫᒥ ᐃᓕᓐᓂᐊᕆᐊᓪᓚᒋᐊᕐᑐᓱᑎᒃ. 

ᐃᓕᓐᓂᐊᑎᑦᓯᔩᑦ ᐊᓯᑦᔨᑕᓗᐊᕐᑐᑦ. 

ᐊᒥᓱᑦ ᐃᓄᐃᑦ ᐊᐅᓪᓚᕆᐊᖃᓲᑦ ᐋᓐᓂᐊᕕᓕᐊᕐᓱᑎᒃ. ᐊᒥᓱᑦ 

ᐱᒍᓐᓇᑐᓪᓚᕆᓐᓄᑦ ᐃᑲᔪᕐᑕᐅᒋᐊᖃᕐᑎᓗᒋᑦ ᓄᓇᑦᑎᓂ 

ᐃᑲᔪᕐᑐᓭᑦ ᐃᑭᓗᐊᕐᑐᑦ ᑕᒪᓐᓇ ᐊᓯᑦᔨᒋᐊᓕᒃ. 

ᐊᕐᕌᒍᑕᒫᓪᓗ ᐃᓪᓗᓂᒃ ᐊᑦᑕᑐᕈᑏᑦ 8%-ᒧᑦ 

ᐊᑭᑦᑐᕆᐊᖃᑦᑕᑎᓪᓗᒋᑦ ᐃᓚᒌᓄᑦ ᐱᔭᕐᓃᓕᕙᓪᓕᐊᑐᐃᓐᓇᑐᖅ. 

ᓱᓇᓕᒫᑦ ᐊᑭᑐᔫᒻᒪᑕ.  

ᐃᓄᓐᓂᒃ ᐱᓇᓱᑦᑎᓯᑦᓯᐊᕆᐊᖃᕐᖁᒍᑦ ᐱᕈᕐᐸᓕᐊᒍᑎᐅᔪᓂᑦ. 

ᐃᓕᓐᓂᐊᑕᐅᓯᒪᒋᐊᖃᕐᓱᑎᓪᓗ ᑖᒃᑯᐊ ᐱᓇᓱᒉᑦ. 

ᐃᕐᖃᑐᐃᕕᓕᕆᓂᖅ ᓱᒃᑫᓗᐊᑐᑦ. ᐃᕐᖃᑐᕐᑕᐅᒋᐊᓖᑦ 

ᑭᖑᕙᕆᐊᕐᑕᐅᑐᐃᓐᓇᖃᑦᑕᑐᑦ. ᓄᓇᓕᓐᓂ ᐃᕐᖃᑐᐃᕕᓕᕆᓂᕐᒧᑦ 

ᑲᑎᖕᖓᔩᑦ ᐊᓯᖏᓪᓗ ᐋᕐᕿᓯᒪᒍᑎᑦᓭᑦ ᕿᒥᕐᕈᔭᐅᒋᐊᓖᑦ 

ᐃᓄᐃᑦ ᐊᐅᓪᓚᐅᖃᕐᑎᖔᕈᓐᓀᓗᒋᑦ ᖃᓪᓗᓈᓂ 

ᐸᕐᓇᓀᕐᑕᐅᓯᒪᕕᓐᓄᑦ. 

ᐊᒥᓱᑦ ᐸᕐᓇᓀᕐᑕᐅᓯᒪᔪᑦ ᑎᒍᔭᐅᒪᕕᒻᒥ ᐊᑑᑎᒋᐊᓕᒻᒥᓂᒃ 

ᐱᔭᕇᖔᕈᒪᓲᑦ. ᓴᑭᑕᐅᑎᒃ ᐸᕐᓇᓀᕐᑕᐅᓯᒪᔪᕕᓃᑦ ᐊᓂᕐᕋᖓ 

ᑲᖏᕐᓱᒥ ᐊᑐᕋᑦᓴᐅᒥᑎᓪᓗᒍ; ᑖᑦᓱᒪ ᐊᑦᔨᖓᓂᒃ ᑕᓯᐅᔭᕐᔪᐊᒥ 

ᐱᑕᖃᕆᐊᖃᕐᒥᔪᖅ. 

ᐊᒥᓱᑎᒍᑦ ᐃᓪᓗᑎᓂᒃ ᓂᕿᑦᓴᑎᓐᓂᓗ ᐊᑭᓕᓲᖑᔪᒍᑦ. 

ᐊᒥᐊᒃᑯᐃᕈᑦᓱᑕ ᐊᓯᖏᓐᓄᑦ, ᓄᑖᓂᓪᓘᓃᑦ ᐊᓐᓄᕌᕐᑖᖃᔦᕐᓱᑕ. 

ᓄᓇᕗᑦ 
Gis3DgoEi6 s/C8ixi6 wfmos3i6 

ᐅᔭᕋᓐᓂᐊᓂᑦ ᓂᖏᕐᑕᐅᕙᑦᑐᑦ ᐊᑦᔨᒌᖕᖏᑑᓲᑦ ᓄᓇᓕᑦᑎᒍᑦ 

ᒪᓕᑦᓱᑎᒃ ᓯᓚᕐᔪᐊᒥ ᐅᔭᕋᓐᓂᐊᑐᑦ ᐊᑭᖏᓐᓂᒃ, 

ᐱᔭᐅᖕᖏᑐᐃᓐᓇᕆᐊᖃᕐᓂᖏᓐᓂᒃ ᖄᖏᕐᓂᑯᓕᐊᕆᔭᐅᔪᓂᓪᓗ. 

ᓂᖏᖃᑦᑕᑕᕗᑦ ᐅᔭᕋᓐᓂᐊᓂᑦ ᐅᓄᕐᓯᒋᐊᕆᐊᖃᕐᑐᑦ. 

ᐅᔭᕋᓐᓂᐊᑏᑦ ᐃᓪᓗᓕᐅᕈᑦᔨᖃᑦᑕᑐᑦᓴᐅᔪᑦ ᓄᓇᓕᓐᓂ 

ᖃᓂᑕᖃᕐᑐᓂ ᓴᓪᓗᓂ ᐊᐅᐸᓗᒻᒥᓗ. 

ᓇᐹᕐᑐᓕᕆᓂᖅ ᐃᓱᒪᒋᔭᐅᒋᐊᖃᕐᓯᒪᒻᒥᔪᖅ ᐸᕐᓇᓯᒪᐅᑎᒃ 

ᐱᓇᓱᐊᕐᑕᐅᓕᕐᑎᓗᒍ. 

ᐅᔭᕋᓐᓂᐊᑐᑦᓭᑦ ᓱᒃᑯᖃᔭᖕᖏᑐᑦᓴᔭᕐᒥᒃ ᐃᓱᒫᓗᓐᓇᒥᔪᑦ. 

ᑐᑭᓯᑎᑕᐊᑦᓯᐊᖄᕆᐊᖃᕐᑐᒍᑦ ᖃᓄᖅ ᑕᒪᓐᓇ ᐊᕙᑎᑦᑎᓂᒃ 

ᓱᕐᕃᒐᔭᕐᒪᖔᑦ ᖃᓄᕐᓗ ᐅᔭᕋᑦᑕᑕᐅᔪᑦ ᐊᑐᕐᑕᐅᒐᔭᕐᒪᖔᑦ.  

ᓈᒻᒪᖏᑦᑐᖅ ᑰᑦᔪᐊᕌᐱᒻᒥᐅᓄᑦ ᐱᑐᑦᓯᒪᖕᖏᓂᖓ 

ᐃᑯᒪᓕᐅᕈᑎᓄᑦ ᐊᒥᐊᔨᑲᒥᐅᑦ ᓄᓇᖓᓄᑦ ᐅᖓᓯᑦᑐᐊᓗᒻᒧᑦ 

ᐊᐅᓪᓚᑎᑕᐅᒍᓐᓇᑎᓪᓗᒍ. 

ᓱᓇᓕᒫᑦ ᐊᑭᑐᔫᓕᕐᒪᑕ ᐊᕐᖁᑎᑖᕆᐊᖃᕐᑐᒍᑦ ᖃᓪᓗᓈᑦ 

ᓄᓇᖓᓄᑦ. ᐃᓱᒪᒋᐊᖃᕐᓱᑕᓗ ᐊᕐᖁᑎᑖᕐᓂᕈᑦᑕ ᖃᓄᖅ 

ᓱᕐᕋᑕᐅᓂᐊᕐᒪᖔᑦᑕ, ᐱᐅᓯᐅᒥᒐᔭᕐᑐᓴᐅᖕᖏᑐᖅ ᐃᓱᒪᒋᑦᓱᒋᑦ 

ᐋᖓᔮᓐᓇᑐᐃᑦ ᐃᒥᐊᓗᐃᓪᓗ. ᓂᕐᔪᑏᓪᓗ 

ᑲᒪᒋᔭᐅᒋᐊᖃᕋᔭᕐᓱᑎᒃ ᖃᓪᓗᓈᑦ ᐊᖑᓇᓱᐊᑐᐃᓐᓇᖁᓇᒋᑦ. 

ᑕᕐᕋᒥᐅᑦ ᓂᐱᖓᑦ ᓈᓚᐅᑎᖏᑦ ᑕᑯᓐᓇᕋᑦᓴᖏᓪᓗ ᐱᒻᒪᕆᐅᔪᑦ 

ᐅᖃᐅᓯᑦᑎᓂᒃ ᐊᓯᐅᔨᑦᑌᓕᓂᕐᒧᑦ. 

ᑐᓴᕈᑎᓕᕆᓂᖅ ᐱᕈᕐᐸᓕᐊᑦᓯᐊᖏᑦᑐᖅ ᑲᓇᑕᒥ ᑯᐯᒻᒥᓗ 

ᐊᓯᕗᑦᑎᑐᑦ, ᐊᑭᑐᔫᑦᓱᑎᓪᓗ ᐊᑐᕋᓱᒋᐊᖏᑦ, ᖃᕆᑕᐅᔭᑎᒍᑦ 

ᐱᑐᑦᓯᒪᒍᑏᑦ ᐱᕙᓪᓕᕈᑎᐅᔪᑦᓴᐅᔪᑦ ᐃᓗᓯᓕᕆᓂᕐᒥ 

ᐃᓕᓐᓂᐊᓂᕐᒥᓗ. 

 

ᓯᕗᓂᑦᓴᓕᐊᕆᒍᒪᔭᕗᑦ ᐱᕙᓪᓕᐊᓂᕐᒧᑦ 

2002-ᖑᑎᓪᓗᒍ ᐃᓄᐃᑦ ᐱᒍᓐᓇᐅᑎᑖᕆᐊᓪᓚᓚᐅᔪᑦ 

ᐊᑎᓕᐅᕐᑕᐅᑎᓪᓗᒍ ᓴᓇᕐᕈᑎᒃ ᐊᖏᖃᑎᒌᒍᑎᒃ, ᑯᐯᒃᑯᓂᒃ 

ᐱᓇᓱᐊᖃᑎᖃᕐᓂᐊᓕᕐᓱᑕ. ᑐᑭᑖᕆᐊᖃᕐᐳᒍᑦ ᖃᓄᖅ 

ᐃᓅᓯᑦᑎᓂᒃ ᑕᒪᓐᓇ ᐋᕐᕿᓕᐅᒥᒍᑎᐅᓂᐊᕐᒪᖔᑦ ᐱᕈᕐᐸᓕᐊᔪᑦ 

ᑕᑯᓐᓇᓱᒋᑦ. 

ᐱᕈᕐᐸᓕᐊᕈᑎᒋᒍᒪᔭᑦᑎᓂᒃ ᐃᓱᒪᒋᐊᖃᕐᐳᒍᑦ ᑯᐯᒃᑯᓄᑦ 

ᑐᑭᑖᕈᑦᔭᐅᑐᐃᓐᓇᕈᓐᓀᓗᑕ. 

ᑖᒃᓰᔭᕐᑎᐅᒐᓗᐊᕐᓱᑕ, ᐃᓅᒐᓱᐊᕐᓂᒧᑦ ᐊᑭᑐᓗᐊᖏᓐᓇᑐᖅ. 

ᓄᓇᕕᒻᒥᐅᑦ ᑲᓇᑕᒥᐅᑎᑐᑦ ᑖᒃᓰᔭᕐᑐᑎᑐᑦ 

ᐱᕙᓪᓕᖁᑎᖃᖃᑦᑕᑐᑦᓴᐅᒐᓗᐊᑦ. 

ᐱᕈᕐᐸᓕᐊᓂᕐᒧᑦ ᐊᒥᓱᑦ ᐸᕐᓇᑕᐅᔪᑦ ᓯᕗᓂᕐᒥ. ᐱᒻᒪᕆᐅᕗᖅ 

ᐃᓄᐃᑦ ᓱᕐᕋᑕᐅᓂᕆᒐᔭᕐᑕᖓᑕ ᐱᕈᕐᐸᓕᐊᑎᑦᓯᔪᓂ 

ᖃᐅᔨᓴᕐᑕᐅᓯᒪᑦᓯᐊᕆᐊᖃᕐᓂᖓ. ᓯᕗᓂᕐᒥ 

ᓂᕆᐅᓐᓂᑕᖃᑦᓯᐊᕆᐊᖃᕐᒪᑦ ᐊᑑᑎᓂᖃᑦᓯᐊᓗᑎᓪᓗ. 

ᐊᒥᓱᑦ ᑕᕐᕋᒥ ᐊᓯᑦᔨᒋᐊᖃᕐᑐᑦ, ᐱᓗᐊᕐᑐᒥᒃ ᕿᑐᕐᖓᑎᓐᓄᑦ 

ᐊᑑᑎᖃᑦᑕᑕᖏᓐᓄᓗ. ᐅᑕᕐᕿᑐᐃᓐᓇᕆᐊᖃᖕᖏᑐᒍᑦ ᓄᓇᓕᑦᑎᓂ 

ᐱᓇᓱᐊᖃᑎᒌᕐᖄᖃᑦᑕᑐᑦᓴᐅᔪᒍᑦ. 

ᐊᕐᕿᕈᑎᑦᓴᐅᓯᖃᑎᒌᓪᓗᑕ ᐱᓇᓱᐊᖃᑎᒌᓪᓗ ᓲᕐᓗ 

ᐊᑕᐅᓯᐅᖃᑎᒌᑦ ᓇᒻᒥᓂᖅ ᑲᕙᒪᒻᒪᑕ. 

 

ᑖᒃᑯᐊ ᐅᖃᐅᓯᕆᔭᐅᓚᐅᔪᓂ ᑐᓴᕐᑎᓯᒍᑏᑦ ᓀᓪᓕᑎᕐᓯᒪᔪᑦ ᐅᖄᒍᑎᐅᔪᕕᓂᕐᓂ ᑰᑦᔪᐊᕌᐱᒻᒥ ᑲᑎᒪᓂᖃᕐᑎᓗᒋᑦ ᐁᕆᓕᒥ. 

ᑲᑎᖕᖓᔪᓃᖃᑎᐅᒪᐅᔪᑦ ᓄᓇᓕᐅᑉ ᓯᕗᓕᕐᑎᖓ, ᓄᓇᒥᒃ ᑎᒍᒥᐊᕐᑎᑯᑦ, ᐃᓗᕐᖁᓯᓕᕆᔩᑦ, ᐃᓕᓐᓂᐊᓂᓕᕆᔩᑦ, ᐅᕕᒃᑫᑦ, 

ᐃᕐᖃᑐᐃᕕᓕᕆᔩᑦ, ᑐᑦᓯᐊᕕᓕᕆᔩᑦ ᐱᖕᖑᐊᑐᓕᕆᔩᓪᓗ, ᑭᒡᒐᑐᕐᑎᖏᑦ ᓄᓇᓖᑦ ᐅᑯᓄᖓ ᐃᓚᐅᒻᒥᑎᓪᓗᒋᑦ ᒪᑭᕝᕕᒃ, ᑲᑎᕕᒃ 

ᓄᓇᓕᓕᒫᑦ ᑲᕙᒪᖓᑦ, ᓄᓇᕕᒻᒥ ᐃᓗᓯᓕᕆᔩᑦ ᐃᓄᓕᕆᔩᓪᓗ ᐊᒻᒪᓗ ᑲᑎᕕᒃ ᐃᓕᓐᓂᐊᓂᓕᕆᓂᖅ. 


